
Segala puji bagi Allah atas limpah dan rahmat-Nya
maka dapat disiapkan kamus ini dalam bulan
kelahiran junjungan yang mulia Nabi Muhammad
S.AW.

Sesungguhnya Bahasa Arab adalah bahasa ilmu
dan bahasa orang Islam yang tidak dapat dinafikan
kepentingannya dalam pembentukan tamadun
manusia. Beruntunglah mereka yang memahami
Bahasa Arab kerana kunci ilmu dunia dan akhirat
itu terdapat pada Bahasa Arab itu sendiri.

Perkataan adalah kunci bagi sesuatu bahasa, maka
kamus ini disusun dengan izin Allah agar para
pelajar dapat menghafaz perkataan mengikut
kehendak huraian sukatan pelajaran PMR. Adalah
menjadi suatu amanah untuk para pelajar
menghafaz perkataan yang terdapat dalam kamus
ini. Amat besar impian dan cita-cita kami agar
dapat melihat para pelajar berjaya dengan
cemerlang. Tidak ada perkara lain yang ingin
dilihat oleh seorang guru melainkan kejayaan
cemerlang yang diraih oleh pelajar mereka.

Kamus ini adalah satu hadiah kami untuk ibu bapa
kami, keluarga kami, guru-guru kami dan pelajar-
pelajar kami. Semoga kita semua tergolong dalam
golongan yang cemerlang dunia dan akhirat.
Segala kesilapan harap dimaafkan dan teguran
membina amat diharapkan, Terima kasih kepada
sesiapa yang menjayakan kamus ini.

